
(Əvvəli qəzetin 16 noyabr 
2017-ci il tarixli sayında)

Bu proqramın icarsına dair 
tapşırıqlar:

– fond birjasının hüquqi və 
təşkilati cəhətdən qabaqcıl beynəlxalq 
təcrübəyə uyğun təkmilləşdirilməsi, 
yeni ticarət sisteminin tətbiqi ilə baza 
və törəmə maliyyə alətlərinin ticarəti 
imkanlarının genişləndirilməsi;  

– qiymətli kağızların və on-
lar üzərində hüquqların qeydiy-
yatı və uçotu mexanizmlərinin 
sadələşdirilməsi; 

– dövlət və korporativ qiymətli 
kağızların vahid mərkəzi depozitar 
sisteminin yaradılması; 

– qiymətli kağızların girovla 
yüklənməsi prosedurlarının optimal-
laşdırılması və avtomatlaşdırılması; 

– maliyyə vasitəçiliyi 
xidmətlərinin regional əhatəsinin və 
bu növ xidmətlərə çıxış imkanlarının 
genişləndirilməsi; 

– investisiya şirkətlərinin 
fəaliyyətini tənzimləyən zəruri nor-
mativ hüquqi bazanın formalaşdırıl-
ması və onların fəaliyyətinin təşviqi; 

– aktivlərin idarəedilməsi 
şirkətlərinin fəaliyyətini tənzimləyən 
zəruri normativ hüquqi baza-
nın formalaşdırılması və onların 
fəaliyyətinin təşviqi; 

– investisiya fondları və digər 
kollektiv investisiya sxemlərinin 
(daşınmaz əmlak investisiya fondları 
və s.) fəaliyyətini tənzimləyən zəruri 
normativ hüquqi bazanın formalaş-
dırılması və onların fəaliyyətinin 
təşviqi.

Əsas məqsəd iqtisadiyyata inves-
tisiyaların cəlb edilməsini və yenidən 
bölüşdürülməsini uğurla həyata 
keçirə bilən, investisiya fəallığını 
təşviq edən, dünya sərmayə bazarın-
da ölkənin mövqelərini gücləndirən 
fond bazarının formalaşmasını təmin 
etməkdir. Bu məqsədə nail olmaq 
üçün aşağıdakı tədbirlər həyata 
keçiriləcəkdir: 

– dövlət qiymətli kağızlar bazarı-
nın genişləndirilməsi; 

– korporativ kağızlar bazarı-
na yeni vəsaitlərin cəlb edilməsi 
mexanizminin təkmilləşdirilməsi, 
qiymətli kağızların idarə edilməsi 
üçün əlverişli şəraitin təmin edilməsi, 
qiymətli kağızlar bazarında peşəkar 
iştirakçıların işinin stimullaşdırılması; 

– investorların hüquqlarının qa-
nunverici və məhkəmə müdafiəsinin 
təkmilləşdirilməsi; 

– uzunmüddətli investisiya 
risklərinin azaldılması, yeni inves-
torların cəlb edilməsi məqsədilə 
fond bazarının maliyyə alətlərinin 
təkmilləşdirilməsi; 

– korporativ kağız təklifinin 
təşviqi məqsədilə hələ də mövcud 
olan maneələrin tam aradan qaldırıl-
ması; 

– birja sektorunda alqı-sat-
qı sistemlərinin daha da inkişaf 
etdirilməsi; 

– kapital axınını, investisiya 
mənbələrinin ucuzlaşmasını təmin 
edən fond bazarı infrastrukturunun 
sürətləndirilməsi; 

– fond bazarının tənzimləmə 
mexanizmlərinin təkmilləşdirilməsi.

Ölkəmizdə əlverişli investisiya 

iqliminin yaranmasına təsir edən ən 
mühüm amillərdən biri güzəştli vergi 
və gömrük ödənişləri sisteminin 
tətbiq olunmasıdır. Bildiyimiz kimi, 
gömrük-tarif siyasəti iqtisadi siyasətin 
həyata keçirilmə alətlərindən biridir 
və gələcəkdə də bu güzəştlərin 
tətbiqi müsbət effekt verərdi. Lakin 
bu güzəştlər tətbiq edilərkən xari-
ci ticarət rejimlərinin, beynəlxalq 
təşkilatlar qarşısında öhdəlikləri 
nəzərə alınmaqla daxili  bazarın struk-
turu, iqtisadiyyatın cari vəziyyəti, 
tələb və təklifin nisbəti əsasında çe-
vik, çoxpilləli, lakin birqiymətli izah 
olunan tariflər sistemindən istifadə 
olunması daha məqsədəuyğun olardı. 
Dövlətin azad iqtisadi zona yaratmaq-
da əsas məqsədi istehsalın rəqabət 
qabiliyyətinin yüksəldilməsindən, 
xarici investisiyaların cəlb 
edilməsindən, idxal mallarına çəkilən 
xərclərin azaldılmasından və s. 
ibarətdir. Xarici investor daim kapital 
qoyduğu ölkədə qarşılaşa biləcəyi risk 
barədə düşünür. Burada risk dedikdə, 
xarici investorun qoyduğu vasitələrin 
itirilmə ehtimalı başa düşülür. İnkişaf 
etmiş ölkələrdə xüsusi təşkilatlar 
və investisiya bankları tərəfindən 
investorlar üçün xüsusi xidmət –  risk 
qiymətləndirilməsi həyata keçiri-
lir. İnvestor investisiya qoyuluşu 
həyata keçirmək istədiyi ölkədə istər 
siyasi, istərsə də, iqtisadi vəziyyətlə 
yaxından tanış olmadığı üçün o, belə 
şirkətlərə müraciət edərək qarşılaşa-
cağı risklər barədə məlumat alır və 
investisiya portfelində nəzərdə tutulan 
qiymətli kağızların strukturunda və 
təyinatında dəyişiklik etmək imkanı 

əldə edir. Lakin, təəssüf ki, ölkəmizdə 
belə şirkətlər fəaliyyət göstərmir və 
bu da dolayısıyla investorların sayının 
artmasına və beləliklə də, maliyyə 
bazarının gözlənilən inkişafına mane 
olmuş olur. İEÖ-də maliyyə baza-
rının ən vacib subyektlərindən biri 
investisiya bankları hesab olunur. İn-
vestisiya bankları bazara öz qiymətli 
kağızlarını çıxararaq maksimum 
gəlir əldə etmək istəyən müxtəlif 
şirkətlərə, səhmdar cəmiyyətlərə və 
hətta dövlətə bu istiqamətdə xidmət 
göstərən təşkilatlardır. İnvestisiya 
banklarının kommersiya bankların-
dan əsas fərqi ondan ibarətdir ki, 
onlar kredit vermir və depozit cəlb 
etmirlər. Onun əsas üstünlüyü ondan 
ibarətdir ki, əgər bir şirkət  maliyyə 
vəsaiti qıtlığı ilə üzləşmişdirsə o, 
kommersiya bankına müraciət edərək 
kredit götürmək və yüksək faiz xərci 
ödəmək əvəzinə investisiya bankına 

müraciət edərək öz istiqrazını və ya 
səhmini emissiya edə və müvəqqəti 
çətinliyini aradan qaldıra bilər. Bu 
halda şirkət bu işləri bütünlükdə 
investisiya bankına həvalə edir və o, 
şirkətin qiymətləndirilməsini həyata 
keçirərək bütün inzibati işləri görür və 
qiymətli kağızların reallaşdırılmasına, 
yəni bazarda satılmasına köməklik 
göstərir. Respublikamızda investisiya 
banklarının fəaliyyət göstərməməsi 
bir çox çətinliklər yaradır və maliyyə 
bazarının bir çox problemlərinin 
aradan qaldırılması prosesini 
ləngidir. Belə ki, investorların və 
emitentlərin sayının az olmasının əsas 
səbəblərindən biri kimi kommersiya 
banklarında kreditlərə yüksək, depozit 
qoyuluşuna isə aşağı faiz dərəcəsinin 
tətbiq olunmasıdır ki, bu halda gəlir 
əldə etmək istəyən və ya maliyyə 
vəsaiti qıtlığı ilə üzləşən şirkət 
kommersiya bankına üz tutmaqdan 
qaçır. Bu halda respublikamızda 
investisiya banklarının yaradılmasına 
kəskin ehtiyac yaranır ki, sadalanan 
çətinliklərlə üzləşən şirkətlər maliyyə 
bazarına çıxışın “açarı” kimi məhz 
bu qurumların xidmətindən istifadə 
edə bilsinlər. Bildiyimiz kimi, son 
illərdə respublikamızda investisi-
ya iqliminin və maliyyə bazarının 
stimullaşdırılması məqsədilə bir çox 
işlər görülmüşdür ki, bunlardan ən 
əhəmiyyətlisi investorların hüquq-
larının müdafiəsi üzrə tədbirlərin 
həyata keçirilməsidir. İnkişaf etmiş 
xarici ölkələrdə olduğu kimi, artıq 
ölkəmizdə də investorlar sərbəst 
fəaliyyət göstərə və öz hüquqlarının 

pozulması halları ilə bağlı aidiyyəti 
orqanlara müraciət edə bilərlər. Bu 
halda onların şikayətlərinə baxılması 
və səmərəli tədbirlərin görülməsi 
dövlətin bilavasitə vəzifəsi hesab 
olunur. Bazar iqtisadiyyatı şəraitində 
müəssisə və təşkilatların davamlı 
mənfəətliliyinin təmin edilməsi, 
etibarlı tərəfdaşların tapılması, sağlam 
maliyyə mənbələrinin axtarılması 
üçün etibarlı və dürüst informasiya 
lazımdır. Belə informasiya isə müasir 
standartlara cavab verən uçot və hesa-
bat sistemi vasitəsilə hazırlana bilər.  
İnkişaf etmiş xarici ölkələrdə maliyyə 
hesabatlılığı sistemi yüksək səviyyədə 
inkişaf etmişdir və  şirkətlər birmənalı 
olaraq illik maliyyə hesabatlarını 
ictimaiyyətə təqdim etməyə borclu-
durlar. Respublikamızda Beynəlxalq 
Maliyyə Hesabatları Standartlarının 
artıq tətbiq olunmasına baxmayaraq 
bu sistem hələ də təkmil fəaliyyət 

göstərmir və demək olar ki, yalnız 
kommersiya bankları və bəzi açıq 
səhmdar cəmiyyətlər illik maliyyə 
hesabatlarını ictimaiyyətə təqdim 
edirlər. 

Bu müddət ərzində bazar 
iqtisadiyyatına keçidlə əlaqədar 
olaraq bir çox tədbirlər görülmüşdür. 
Özəlləşdirmə, qiymətlərin liberal-
laşdırılması, birgə müəssisələrin 
yaradılması və xarici investorla-
rın ölkəyə cəlb olunması, iqtisadi 
islahatların keçirilməsi və bu yöndə 
müxtəlif qanunların qəbulu, dövlət 
proqramlarının hazırlanması və 
tətbiqi bu tədbirlərin yalnız bir 
hissəsidir. Ölkəmizdə maliyyə baza-
rının inkişafını zəruri edən əsas amil 
bazar iqtisadiyyatının qurulmasında 
xarici investisiya axınının labüdlüyü 
ilə meydana çıxdı. Həyata keçirilən 
tədbirlərə baxmayaraq müasir dövrdə 
ölkəmizdə maliyyə bazarının inkişaf  
etdirilməsi istiqamətində hələ çox 

işlər görülməlidir. Təcrübə göstərir 
ki, istər ümumi maliyyə sisteminin, 
istərsə də maliyyə bazarının inkişafı-
na beynəlxalq təcrübə mövqeyindən 
yanaşma bu sahədə bir çox 
problemlərin aradan qaldırılmasına 
köməklik göstərə bilər:

–  respublikamızda qiymətli 
kağızların alınmasına, ümumilikdə 
maliyyə bazarına maraq az olduğun-
dan bu fəaliyyəti stimullaşdırmaq 
üçün informasiya təminatı yüksək 
səviyyəyə çatdırılmalı, qiymətli 
kağızlar bazarı investorlara qoyulan 
investisiyaların riski və gətirə biləcəyi 
mənfəət haqqında tam informasiyanı 
təmin etməlidir.

–   müvafiq qurumlarla birlikdə 
qiymətli kağızlar bazarında vergitut-
ma məsələlərinin təkmilləşdirilməsi, 
dünya təcrübəsində istifadə olunan 
və investisiyaların artımı üçün 
əlverişli mühitin yaradılması baxı-

mından tətbiq  edilməsi zəruri hesab 
olunan vergi güzəştlərinin  həyata 
keçirilməsi. 

–  ayrı-ayrı şərtlərlə və müxtəlif 
investor təbəqələri üçün dövlət 
qiymətli kağızlarının buraxılması. 

–  respublikamıza cəlb olunan 
xarici investisiyaların əsas hissəsi 
neft sektoruna istiqamətlənmişdir, bu 
proporsiyanı dəyişərək qeyri-neft sek-
torunun inkişafı, dövlət əhəmiyyətli 
iri layihələrin maliyyələşdirilməsi 
üçün istiqrazların buraxılması, eləcə 
də respublikamızda dövlət və qeyri-
dövlət qiymətli kağızlarının dünyanın 
ən inkişaf etmiş fond bazarlarına 
çıxışının təmin olunması. 

–  pensiya sistemində islahatların 
aparılması, əhalinin diqqətinin daha 
çox cəlb edilməsi və maliyyə savad-
lılığının artırılması üçün tədbirlərin 
görülməsi respublikada qiymətli 
kağızların alış həcminin artmasına, 
bununla da qiymətli kağızlar bazarı-

nın inkişafına səbəb olacaqdır.
– bəzi ölkələrdə xarici investi-

siyaların cəlbi üçün güzəştli rejim 
yaradılmışdır. Buna misal olaraq 
bələdiyyələrin yaratdığı “sənaye mey-
dançaları” adlanan xüsusi sahələri  
göstərmək olar. Burada əvvəlcədən 
qurulmuş istehsal infrastrukturu olur 
və xarici investorlar güzəştli əsaslarla 
bu infrastrukturdan istifadə edirlər. 
Respublikamızda da bu tip xüsusi 
sahələrin yaradılması maliyyə bazarı-
nın inkişafına təkan verə bilər.

–  ölkəmizdə risk 
qiymətləndirilməsi ilə məşğul 
olan xüsusi təşkilatların fəaliyyət 
göstərməməsi xarici investorların 
ölkəyə axınının nisbətən qarşısını 
almış olur. Belə ki, xarici investor 
kapital qoyduğu ölkədə qarşılaşa 
biləcəyi risk bardə məlumatsız olur və 
ölkəmizdə bu məlumatı investora verə 
biləcək xüsusi şirkətlərin olmaması 
maliyyə bazarının inkişafını ləngidir. 
İstər dövlət, istərsə də, özəl sektorda 
bu cür şirkətlərin yaradılması fikrimcə 
faydalı ola bilər.

–  respublikamızda investisiya 
banklarının fəaliyyətinə də xüsusi 
ehtiyac vardır. İnvestisiya bankları 
inkişaf etmiş maliyyə bazarlarının 
əsas iştirakçısı hesab olunur, çünki o, 
investorla emitent arasında mühüm  
vasitəçi rolunu oynayaraq investorun 
maksimum gəlir əldə etməsinə şərait 
yaradır. İlkin mərhələdə respubli-
kamızda bu vəzifəni kommersiya 
banklarına vermək, fəaliyyət uğurla 
nəticələnərsə ayrıca investisiya bank-
larının yaradılmasına başlamaq olar. 

–  fond birjasının hüquqi və 
təşkilati cəhətdən qabaqcıl beynəlxalq 
təcrübəyə uyğun təkmilləşdirilməsi, 
yeni ticarət sisteminin tətbiqi ilə baza 
və törəmə maliyyə alətlərinin ticarəti 
imkanlarının genişləndirilməsi, 
qiymətli kağızların və onlar üzərində 
hüquqların qeydiyyatı və uçotu 
mexanizmlərinin sadələşdirilməsi.

–  maliyyə vasitəçiliyi 
xidmətlərinin regional əhatəsinin və 
bu növ xidmətlərə çıxış imkanlarının 
genişləndirilməsi. 

–  investisiya şirkətlərinin 
fəaliyyətini tənzimləyən zəruri nor-
mativ hüquqi bazanın formalaşdırıl-
ması və onların fəaliyyətinin təşviqi. 
Eyni zamanda, maliyyə bazarının 
fəaliyyətini tənzimləyən qanunverici-
lik aktlarının təkmilləşdirilməsi. 

–  kiçik və orta sahibkarlar üçün 
alternativ birja ticarəti platformasının 
yaradılması, onların fond bazarından 
maliyyələşmə imkanlarının artırılması 
və təşviqi.

– Maliyyə bazarında əsas 
informasiya bazası hesab olunan 
maliyyə hesabatlarının şəffaflığının 
təmin olunması ilə əlaqədar olaraq 
tədbirlərin həyata keçirilməsi, bu 
sahədə kadr hazırlığına xüsusi diqqət 
yetirilməsi məqsədəuyğun hesab 
olunur. 

Müasir dövrdə maliyyə bazarlarında 
bank resurslarının iqtisadiyyata təsirinin 

gücləndirilməsi mühüm strateji prioritetdir

Heydər Əliyev Fondu və “Caspian International 
Hospital” arasında əməkdaşlıq müqaviləsi imzalanıb

 � Heydər Əliyev Fondu ilə “Caspian 
International Hospital” xəstəxanası arasında 
əməkdaşlıq müqaviləsi imzalanıb. 

Fonddan AZƏRTAC-a 
bildiriblər ki, əməkdaşlıq 
çərçivəsində “Caspian Interna-
tional Hospital” xəstəxanası ilə 
talassemiyalı xəstələrin Respub-
lika Talassemiya Mərkəzində 

cərrahiyyə, reanimasiya və 
Mərkəzdə mümkün olmayan bir 
çox müayinə və müalicəsinin 
təmənnasız olaraq həyata 
keçirilməsi reallaşacaq. 

Müqavilənin imzalanma-

sı Respublika Talassemiya 
Mərkəzində talassemiya-
lı xəstələrə geniş spektrdə 
keyfiyyətli tibbi xidmətin 
göstərilməsi üçün həyata 
keçirilən tədbirlər planının bir 
hissəsidir.     

Eyni zamanda, Heydər 
Əliyev Fondunun müxtəlif 
şəxsləri müayinə və müalicə 

üçün xarici ölkələrə göndərməsi 
zamanı müvafiq klinika-
larla əlaqə yaradılmasında, 
sənədlərin toplanmasında 
kömək göstəriləcək. Müalicəsi 
“Caspian International Hospital” 
xəstəxanasında həyata keçirilən 
müraciətlərin  ödənişsiz və ya 
xüsusi güzəştlərlə təmin olun-
ması da nəzərdə tutulub.

Beynəlxalq Türk Akademiyası türkdilli xalqların 
yaxınlaşması istiqamətində mühüm işlər görür

 � Azərbaycan Respublikası 
Prezidenti Administrasiyasının 
xarici siyasət məsələləri şöbəsinin 
müdir müavini Ərəstü Həbibbəyli 
və ölkəmizin Qazaxıstandakı səfiri 
Rəşad Məmmədov Beynəlxalq Türk 
Akademiyasında olublar. 

Akademiyanın prezidenti Darxan Kıdı-
rali ilə keçirilən işgüzar görüşdə qonaqlara 
qurumun fəaliyyəti haqqında məlumat verilib, 
əməkdaşlıq imkanları müzakirə edilib. 

Darxan Kıdırali bildirib ki, təkcə son üç 
il ərzində akademiya tərəfindən 104 kitab nəşr 
edilib, çoxlu layihələr və elmi ekspedisiyalar 
gerçəkləşdirilib, böyük əhəmiyyətə malik 
arxeoloji qazıntılar aparılıb. Qeyd edilib ki, 
Türkdilli Dövlətlərin Əməkdaşlıq Şurasının 
Naxçıvan Sammitində qurulan Beynəlxalq 
Türk Akademiyasına üzv dövlətlər – Qaza-
xıstan, Azərbaycan, Türkiyə və Qırğızıstanla 
yanaşı, Macarıstan, Monqolustan və Yaponiya 
da böyük maraq göstərir. Macarıstan artıq 
akademiyaya müşahidəçi üzv qəbul edilib.  

Səfir Rəşad Məmmədov akademiyanın 
məhdud imkanlarla böyük işlər gördüyünü, 
bu işlərin türkdilli xalqların yaxınlaşmasına 
və bir-birilərini daha yaxından tanımaları-
na xidmət etdiyini söyləyib. Diplomat türk 
dövlətləri və xalqlarının yaxınlaşmasında, 
inteqrasiyasında akademiyanın üzərinə böyük 

vəzifə düşdüyünü, öz aktiv və təsirli fəaliyyəti 
ilə bu işin öhdəsindən uğurla gəldiyini bildirib.

Prezident Administrasiyasının xarici 
siyasət məsələləri şöbəsinin müdir müavini 
Ərəstü Həbibbəyli Beynəlxalq Türk Aka-
demiyasının fəaliyyətinin Azərbaycanda 
yaxından izlənildiyini və böyük maraq 
doğurduğunu qeyd edib. O, əməkdaşlığın 
daha da dərinləşdirilməsi ilə bağlı təkliflərini 
səsləndirib. 

Qonaqlar akademiyanın kitabxanası və 
Türk Muzeyi ilə tanış olublar. 56 mindən 

artıq kitabın toplandığı kitabxanada məşhur 
türkoloqların əlyazmalarının və kitablarının 
da yer aldığı bildirilib. Türk Muzeyində isə 
türk xalqlarının ortaq keçmişi, irsi və tarixi 
ənənələrini əks etdirən nadir eksponatların sax-
landığı barədə məlumat verilib.  

Sonda ziyarətçilərə akademiya tərəfindən 
nəşr edilən kitablar hədiyyə olunub. 

İlahə ƏHMƏDOVA, 
AZƏRTAC-ın xüsusi müxbiri

Astana 

Hikmət Hacıyev: Azərbaycan xarici işlər nazirinin həmsədrlərlə 
görüşü konstruktiv və substantiv xarakter daşıyıb

Azərbaycanın xarici işlər 
naziri Elmar Məmmədyarovun 
ATƏT-in Minsk qrupunun 
həmsədrləri ilə Moskvada 
keçirdiyi görüş başa çatıb. 

Xarici İşlər Nazirliyinin 
mətbuat xidmətinin rəhbəri 
Hikmət Hacıyev AZƏRTAC-a 
bildirib ki, görüş konstruktiv 

və substantiv xarakter daşıyıb 
və Ermənistan-Azərbaycan, 
Dağlıq Qarabağ münaqişəsinin 
həlli üzrə danışıqlar masasın-
da olan bütün təkliflər üzrə 
konkret müzakirələr aparılıb. 
Azərbaycan tərəfi aparılmış 
müzakirələrdən razıdır.

Görüş əsnasında təklif 

olunub ki, dekabrın 7-8-də 
ATƏT-in xarici işlər nazirlərinin 
Vyanada keçiriləcək toplantısı 
çərçivəsində Minsk qrupunun 
həmsədrlərinin iştirakı ilə 
Azərbaycan və Ermənistan 
xarici işlər nazirlərinin görüşü 
keçirilsin. Azərbaycan tərəfi bu 
təklifə razılığını bildirib.

Hikmət Hacıyev vurğulayıb 
ki, Ermənistan-Azərbaycan, 
Dağlıq Qarabağ münaqişəsinin 
tezliklə həlli və regionda da-
vamlı sülhün və sabitliyin təmin 
olunması üçün Azərbaycan 
Respublikası substantiv, məntiqi 
və konkret danışıqları daim 
dəstəkləyir.

Dövlət Gömrük Komitəsi 
büdcə öhdəliyini vaxtından 
əvvəl və 102 faiz yerinə yetirib

 � Dövlət Gömrük Komitəsi illik büdcə öhdəliyini 
noyabrın 16-da 102 faiz yerinə yetirib.

Dövlət Gömrük 
Komitəsinin mətbuat 
xidmətindən AZƏRTAC-a 
bildirilib ki, Azərbaycan 
Respublikasının Preziden-
ti İlham Əliyevin rəhbərliyi 
ilə ölkəmizdə aparılan dərin 
islahatlar gömrük sistemində 
də müsbət dəyişikliklərə səbəb 
olub. Azərbaycanda yaşanan iq-
tisadi inkişaf prosesləri gömrük 
xidmətindən də yan keçməyib, 
ölkəmizin ümumi tərəqqisində 
aparıcı qüvvəyə çevrilən 
gömrük orqanlarının fəaliyyəti 
günün tələbləri səviyyəsində 
qurulub.

Ötən dövrdə Azərbaycan 
gömrüyü gömrük nəzarətinin 
təşkili, qaçaqmalçılıq və digər 
hüquqpozma hallarına qarşı 
mübarizənin gücləndirilməsi, 
gömrük sisteminin yenidən 
qurulması və maddi-texniki 

bazanın möhkəmləndirilməsi, 
informasiya texnologiyalarının 
tətbiqi, eləcə də fiskal siyasətin 
həyata keçirilməsində mühüm 
nailiyyətlər əldə edib.

Azərbaycan gömrüyü hər 
il olduğu kimi, bu il də fiskal 
siyasətin həyata keçirilməsi, id-
xal-ixrac əməliyyatları üzrə göm-
rük nəzarətinin təkmilləşdirilməsi, 
xarici-iqtisadi fəaliyyətdə gömrük 
tarif tənzimlənməsi və gömrük 
orqanlarında maliyyə-vergi 
mexanizminin təkmilləşdirilməsi 
istiqamətində əhəmiyyətli işlər 
görüb.

2017-ci il dövlət büdcəsi 
haqqında Azərbaycan Res-
publikası qanununa əsasən, 
Dövlət Gömrük Komitəsi 
üçün 2 milyard 250 milyon 
manat illik büdcə öhdəliyi 
müəyyənləşdirilib. Bu il 
noyabrın 16-da faktiki olaraq 

2 milyard 300 milyon manat 
gömrük ödənişləri toplanaraq 
dövlət büdcəsinə köçürülməklə 
2017-ci il üzrə müəyyən olunan 
2 milyard 250 milyon manat 
illik büdcə öhdəliyi vaxtından 
əvvəl 50 milyon manat artıq və 
ya 102 faiz yerinə yetirilib.

2017-ci il noyabrın 16-
dək olan dövr ərzində idxal 
əməliyyatlarının həcmi 7 
milyard 341 milyon ABŞ dolları 
olmaqla ötən ilin müvafiq dövrü 
ilə müqayisədə 18,9 milyon 
ABŞ dolları məbləğində azalma-
sına baxmayaraq, 2017-ci il no-
yabrın 16-dək dövlət büdcəsinə 
ötən ilin müvafiq dövrü ilə 

müqayisədə 355,5 milyon manat 
artıq gömrük ödənişləri yığıla-
raq köçürülməsi təmin olunub. 
Cari ilin qalan dövrü ərzində də 
idxal mallarına tətbiq olunacaq 
gömrük vergi və rüsumları-
na görə alınacaq ödənişlər 
illik proqnozun daha böyük 
məbləğdə yerinə yetirilməsini 
şərtləndirəcək.

Təhlildən göründüyü kimi, 
2016-cı və 2017-ci illərin 
müvafiq dövrü ərzində idxalın 
həcminin azalması ilə müşahidə 
olunduğu halda, illik büdcə 
öhdəliyi 16 noyabr 2017-ci 
il tarixinə artıqlaması ilə icra 
olunub.




